
Ohcejoga gielda Evttohuslistu 8/2021 1 
 

 

Gielddaráđđehus    
 
 
Áigi 25.10.2021 dmu 13:00 
 
Báiki Elektrihkalaš čoahkkin, Teams-heivehus 
 
Áššit gieđahallamii 
 
Ášši Bajilčála Siidu 

158 Čoahkkima lágalašvuohta ja mearridanváldi 3 

159 Beavdegirjedárkkisteaddjiid válljen 4 

160 Čoahkkima bargoortnega dohkkeheapmi 5 

161 Gávpenannejeaddji giddodatluohpadanalmmuhusat ja 
gieldda ovdaoastinvuoigatvuođa geavaheapmi 

6 

162 Dili birra oanehaččat 7 

163 Ovddasteaddji nammadeapmi Davvi-Lappi 
guovlooktasašbarggu gieldaovttastumi 
dárkkistanlávdegoddái jagiide 2021-2025 

8 

164 Ovddasteaddjiid nammadeapmi Lappi 
buresbirgenguovllus vuođđudanvuloš fierpmádagaide 

9 

165 Gielddahoavdda virggi deavdin 11 

166 Nuoraidstivrra doaibmanjuolggadus 12 

167 Gieldda boahtovearroproseantta nannen jahkái 2022 13 

168 Giddodatvearu nannen jahkái 2022 14 

169 Guovloválggaid jienastanguovlluid válgabeaivvi 
jienastanbáikkit 

15 

170 Guovloválggaid ovdajienastanbáikkiid meari, sajádaga ja 
rabasáiggiid mearrideapmi 

16 

171 Oidnosadikšunguovllu vuođđudeapmi gaskii Biesjohka-
Nuvvos 

18 

172 Spiehkastanlohpeohcamuš/ Länsman Auli 21 

173 Spiehkastanlohpeohcamuš/ Kakslauttanen Arctic Resort 
Oy 

24 

174 Spiehkastanlohpeohcamuš/ Perustettava yhtiö co Mika 
Koskenniemi 

28 

175 Ruhtadili birra oanehaččat  32 

176 Doaibmaorgánaid  mearrádusat 33 

177 Áššit diehtun 34 

 
Beavdegirji dollojuvvo albmosis 01.11.2021  
 
Dát čoahkkinbovdehus lea biddjon almmolaš gulahusaid almmuhantávvalii 19.10.2021 
 
 
Väinö Guttorm 
ságadoalli 



Ohcejoga gielda Evttohuslistu 8/2021 2 
 

 

Oasseváldit 
 
 Namma Bargu Lassedieđut 
Mielde Guttorm Väinö Ságadoalli  
 Länsman Vesa Várreságadoalli  
 Kordelin Marjatta Lahttu  
 Pohjanrinne Arto Lahttu  
 Niittyvuopio-Valle  Laura Lahttu  
 Holmberg Aslak Lahttu  
 Ahlakorpi Anni Lahttu  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Jaatinen Eeva Várrelahttu  
 Rasmussen Riikka Várrelahttu  
 Tapiola Ilmari Várrelahttu  
 Tieva-Niittyvuopio Vuokko Gielddahoavda, 

áššemeannudeaddji 
 

 Länsman Marja Beavdegirjedoalli  
 Aikio Maria Sofia Dulka  

158 
Čoahkkima lágalašvuohta ja mearridanváldi 
 
Gr  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 

159 
Beavdegirjedárkkisteaddjiid válljen 
 
Gr  

Válljet čoahkkimii guokte beavdegirjedárkkisteaddji. 
 
Mearrádus: 

160 
Čoahkkima bargoortnega dohkkeheapmi 
 
Gr  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttá mielde. 
 
Mearrádus: 

161 
Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr  

Gildii leat boahtán 8 st gávpenannejeaddji 
giddodatluohpadanalmmuhusat, listá 
giddodatluohpadanalmmuhusain lea lassemateriálan. 
Giddodatluohpadanalmmuhusat leat oppalohkái oaidninláhkai 
čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa váidimiin 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddji giddodat-
luohpadanalmmuhusaid ja mearrida, ahte gielda ii geavat 
ovdaoastinvuoigatvuođa gávppi vuloš báikkiide. 
 
Mearrádus: 

162 
Dili birra oanehaččat 
 
Gr  

Gielddahoavda muitala áigeguovdilis áššiid birra oanehaččat. 
 
Ovddidan- ja ealáhushoavda muitala projeavttaid birra oanehaččat. 
 
Evttohus: 
 
Merkejuvvo diehtun. 
 
Mearrádus: 

163 
Ovddasteaddji nammadeapmi Davvi-Lappi guovlooktasašbarggu gieldaovttastumi 
dárkkistanlávdegoddái jagiide 2021-2025 
 
153/00.04.02/2013 
 
Gr  

Davvi-Lappi guovlooktasašbarggu gieldaovttastumi 
vuođđosoahpamuša 9 § mielde guhtege lahttogielda nammada ovtta 
ovddasteaddji ja sutnje ovtta persovnnalaš várreovddasteaddji 
gieldaovttastumi dárkkistanlávdegoddái. 
 
DásseárvoL 4 a § mieldásaš gáibádus sohkabeliid ovddastusas 
guoská maiddái gieldda mearrádusa, mas dat vállje 
ovddasteaddjiidis gieldaovttastumi doaibmaorgánaide.  
 
Evttohus: 
 
Gielddaráđđehus vállje iežas doaibmabadjái ovtta ovddasteaddji ja 
sutnje ovtta várreovddasteaddji gieldaovttastumi 
dárkkistanlávdegoddái. 
 
Mearrádus: 
 
 

  
 
Juohkin Davvi-Lappi guovlooktasašbarggu gieldaovttastupmi  

164 
Ovddasteaddjiid nammadeapmi Lappi buresbirgenguovllus vuođđudanvuloš fierpmádagaide 
 
75/00.04.02/2021 
 
Gr  

Lappi buresbirgenguovllu gaskaboddosaš 
válmmaštallandoaibmaorgána bivdá gieldda nammadit iežas 
ovddasteaddjiid fierpmádagaide, mat vuođđuduvvojit Lappi 
buresbirgenguovllus, 15.10.2021 rádjai čuovvovaččat: 
 
 1) Bargoaddi ovddasteaddji bargoveahkaáššiid 
válmmaštallanfierpmádahkii 
 2) Bargoveahkajoavkkuid váldoluohttámušolbmot ja várreolbmot 
bargoveahkaáššiid guoski infojovkui 
 3) Áššedovdi, giddodatfuolahusa bálvalusat 
 4) Áššedovdi, biebmofuolahusa bálvalusat 
 5) Áššedovdi, čorgen- ja bivttasfuolahusa bálvalusat 
 6) Bargoaddi ovddasteaddji ja várreolmmoš ekonomiijahálddahusa 
válmmaštallanfierpmádahkii 
 7) Organisašuvnna ovddasteaddji soahpamušaid sirdimis 
válmmaštalli fierpmádahkii. 
 
Stivrenjoavku lea gieđahallan ášši čoahkkimisttis 11.10.2021 ja 
gielddahoavda lea dahkan stivrenjoavkku evttohusas mearrádusa 
olbmuin, geat nammaduvvojit fierpmádagaide.  
 
Bargoaddi ovddasteaddji bargoveahkaáššiid 
válmmaštallanfierpmádahkii; nammaduvvo dikšunbarggu hoavda 
Päivi Kontio. Sadjásažžan Kontio virgelobi áigge doaibmá Laura 
Elsinen. 
 
Áššedovdi, giddodatfuolahusa bálvalusat; nammaduvvo vd. 
giddodathoavda Markku Porsanger. 
 
Áššedovdi biebmofuolahusa  bálvalusat; nammaduvvo eamit Anna-
Marja Nikkinen. 
 
Áššedovdi čorgen- ja bivttasfuolahusa bálvalusat, nammaduvvo 
dikšunbarggu hoavda Päivi Kontio. Sadjásažžan Kontio virgelobi 
áigge doaibmá Laura Elsinen. 
 
Bargoaddi ovddasteaddji ja várreolmmoš ekonomiijahálddahusa 
válmmaštallanfierpmádahkii; nammaduvvo fásta ovddasteaddjin 
doaimmahatčálli Marja Länsman ja várreolmmožin kanslista Raija 
Lehmonen. 
  
Organisašuvnna ovddasteaddji soahpamušaid sirdima válmmaštalli 
fierpmádahkii; nammaduvvo kanslista Raija Lehmonen. 

Bargoveahkajoavkkuid váldoluohttámušolbmot ja várreolbmot 
bargoveahkaáššiid guoski infojovkui almmuhuvvojit sierra. 
 
Evttohus: 
 
Merkejuvvojit diehtun ja dohkkehuvvojit nammadeamit. 
 
Mearrádus: 
 
 

  
 
Juohkin Lappi buresbirgenguovlu  
 Nammaduvvon ovddasteaddjit 

165 
Gielddahoavdda virggi deavdin 
 
184/01.01.01/2012 
 
Gr  
 Gielddahoavdda virgi boahtá ohcanláhkai. Dálá gielddahoavda lea 

almmuhan báhcit ealáhahkii nu, ahte su maŋimuš bargobeaivi lea 
28.2.2022.  

 
 Hálddahusnjuolggadusa mielde gielddaráđđehus almmuha 

gielddahoavdda virggi ohcanláhkai ja gielddahoavdda 
gelbbolašvuođaeavttuin ja válljemis mearrida váldostivra.  

 
 Sávaldahkan lea ahte virgái válljejuvvon álggaha barggus 

vejolašvuođaid mielde juo guovvamánu 2022 áigge. 
 

Evttohus: 
 
Gielddaráđđehus evttoha váldostivrii, ahte gielddahoavdda virgi 
devdojuvvo doaisttážii ja ahte gielddahoavddas gáibiduvvo heivvolaš 
allaskuvladutkkus, gielddahálddahusa ja -ekonomiija dovdamuš ja 
geavatlaš hárjánupmi stivrenbargguin. 
Mii atnit maiddái árvvus buori eaŋgalsgiela máhtu, 
ovttasbargandáidduid, buriid vuorrováikkuhandáidduid sihke 
servodatgaskavuođaid. Sámegiela máhttu ja sámekultuvrra 
dovdamuš gehččojuvvo ohccái erenomáš ánsun. 
 
Mearrádus: 
 
 

  
 
Juohkin Váldostivra  

166 
Nuoraidstivrra doaibmanjuolggadus 
 
67/12.05.02/2021 
 
Čuvlg 29.09.2021 § 135 

Ohcejoga nuoraidstivra lea vuođđuduvvon jagis 2007. Nuoraidstivrra 
maŋimuš doaibmanjuolggadus lea jagis 2007. 
Nuoraidstivra lea gieđahallan doaibmanjuolggadusa ođasmahttima 
čoahkkimiin 5/2020, 1/2021, 2/2021 ja 3/2021. Čoahkkimiin lea ee. 
oahpásmuvvon Roavvenjárgga nuoraidstivrra ja Durdnosa 
nuoraidráđi doaibmanjuolggadusaide. Jagi 2007 
doaibmanjuolggadus ii vástit nuoraidstivrra dálá doaimma ee. 
uhccon oahppilogu  dihte. 
Nuoraidstivrra evttohus ođđa doaibmanjuolggadussan 
lassemateriálan. 
 
Ášši válmmaštalai asttuáiggečálli Kaisa Tapiola-Länsman. 
 
Evttohus: 
 
Čuvgehuslávdegoddi dohkkeha nuoraidráđđái doaibmanjuolggadusa 
nuoraidráđi evttohusa mielde ja evttoha gielddaráđđehussii ja 
váldostivrii  dan dohkkeheami. 
 
Mearrádus: 
 
Evttohusa mielde. 

  
 
Gr  

Nuoraidstivrra doaibmanjuolggadus lassemateriálan. 
 
Evttohus: 
 
Gielddaráđđehus dohkkeha nuoraidstivrra doaibmanjuolggadusa 
čuvgehuslávdegotti evttohusa mielde ja evttoha dan ain váldostivrii 
dohkkeheami várás. 
 
Mearrádus: 
 
 

  
 
Juohkin Váldostivra  

167 
Gieldda boahtovearroproseantta nannen jahkái 2022 
 
191/02.03.00/2013 
 
Gr  

Gieldalága 111 § mielde maŋimustá bušeahta dohkkeheami 
oktavuođas váldostivra galgá mearridit gieldda 
boahtovearroproseanttas, giddodatvearroproseanttain sihke eará 
vearuid vuođustusain. Boahtovearroproseanta almmuhuvvo 
njealjádasproseantaovttadaga dárkilvuođain. Jagi 2022 
boahtovearroproseantta berre almmuhit vearrohálddahussii 
maŋimustá maŋŋebárgga 17.11.2021. 
 
Ovtta vearroproseantta vearroboahtu jahkái 2020 lei sullii 190.400 
euro. Jagi 2020 vearroproseanta lea 21,00. Bušeahtas lea 
árvvoštallon jagi 2021 gielddavearu mearrin 3.750.000 euro. 
Gielddas leamašan viiddis investeremat maŋimuš jagiin. 
 
Evttohus: 
 
Gielddaráđđehus evttoha váldostivrii jagi 2022 boahtovearrun 21,00 
proseantta. 
 
Mearrádus: 
 
 

  
 
Juohkin Váldostivra  

168 
Giddodatvearu nannen jahkái 2022 
 
192/02.03.00/2013 
 
Gr  

Giddodatvearrolága mielde váldostivra mearrá gieldda 
giddodatvearroproseanttaid sturrodaga jahkásaččat ovddalgihtii 
seammás go dat nanne vearuhanmeannudanlága mielde 
váriiddikšunjagi boahtovearroproseantta. 
 
Jagis 2021 giddodatvearu badje- ja vuolleráját leat dát: 

 Min.  Max. Ohcejogas gá. 
 %  % j. 2021 Lappis 
oppalaš giddodatvearru 0,93  2,00 1,25 1,30 
Fásta viesu gv. 0,41  1,00 0,65 0,53 
Eará ássanviesuid 0,93  2,00 1,60 1,22 

 
Fápmolágádusaid   3,10 
Huksekeahtes huksensadji 2,00  6,00 

 
Rádjeárvvuiguin giddodatvearu boahtu lea dát:  

 Vearuhanárvu € Min%€ Max% € 
Oppalaš giddodatvearru 23.144.485,00 215.243,71 462.889,70 
Fásta viesu gv. 25.338.967,00 103.889,76 253.389,67 
Eará ássanviesuid 12.579.975,00 116.993,77 251.599,50 
Huksekeahtes huksensadji        39.706,00        794,12     2.382,36 
Oktiibuot € 61.103.133,00 436.921,36 970.261,23 

 
Giddodatvearu mearri jagis 2020 lei 595.045 euro. Giddodatvearru 
lea árvvoštallon jahkái 2021 čoggot sullii 695.000 euro. 
 
Evttohus: 
 
Gielddaráđđehus evttoha váldostivrii jagi 2022 
giddodatvearroproseanttaid ná: 
 
Oppalaš giddodatvearru  1,25 
Fásta viesu giddodatvearru 0,65 
Eará ássanviesuid gv  1,60 
Huksekeahtes huksensadji 2,00 
 
Mearrádus: 
 

  
 
Juohkin Váldostivra  

169 
Guovloválggaid jienastanguovlluid válgabeaivvi jienastanbáikkit 
 
76/00.00.00/2021 
 
Gr  

Gielddaráđđehus berre buriin áiggiin mearridit jienastanguovlluid 
válgabeaivvi jienastanbáikkiid. Jienastanguovlojuohku ii leat 
rievdaduvvon ovddit válggaid maŋŋá, nu ahte gielda lea juhkkon 
golmma jienastanguvlui. 
 
Evttohus: 
 
Gielddaráđđehus mearrida, ahte válgabeaivvi 23.1.2022 
jienastanbáikkit leat ovddit válggaid mielde: 
 
Jienastanguovlu 002 Vuovdaguoika 
Gáregasnjárgga máŋggadoaimmadállu 
99950 Gáregasnjárga 
 
Jienastanguovlu 003 Girkosiida    PV-jienastanguovlu 
Gielddadállu 
Luossa 1 a 
99980 Ohcejohka 
 
Jienastanguovlu 004 Njuorggán 
Njuorggáma skuvla 
99990 Njuorggán 
 
Ohcejoga gieldda guovddášválgalávdegotti oktavuođadieđut leat: 
 
Ohcejoga gieldda guovddášválgalávdegoddi 
Uksačujuhus:  Poastačujuhus: 
Gielddadállu  PL 41 
Luossa 1 a   99981 Utsjoki 
99980 Ohcejohka 
tel. 040-188 6111 
 
Mearrádus: 
 
 

  
 
Juohkin Ohcejoga gieldda guovddášválgalávdegoddi  

170 
Guovloválggaid ovdajienastanbáikkiid meari, sajádaga, rabasáiggiid mearrideapmi 
 
76/00.00.00/2021 
 
Gr  

Gielddat, main eai leat poastakontorat, sáhttet ordnet 
ovdajienasteami iežaset doaimmahagain ja eará 
doaibmabáikkiineaset, mat leat ovdamearkka dihte gielddadállu, 
girjerádju, skuvllat ja oktasašbálvalusbáikkit, dahje háhkamiin 
bálvalusa eará luohtehahtti báikkis. 
 
Guovloválggaid ovdajienasteapmi doaimmahuvvo 12.–18.1.2022  
árgabeivviid dmu 8.00-20.00 sihke lávvardagaid ja sotnabeivviid 
dmu 10.00-16.00. Válgalága mielde gielddaráđđehus mearrida 
ovdajienasteami ollašuhttimis. 
 
Evttohus: 
 
Gielddaráđđehus mearrida, ahte ovdajienastanbáikkit leat gielddas 
golbma ja dat dollojuvvojit rabas čuovvovaččat: 
 
Gielddadállu 
Váldostivrasále 
99980 Ohcejohka 
tel. 040 188 6111 
12.1.2022 dmu 12.00-17.00 
13.1.2022 dmu 12.00-17.00 
18.1.2022 dmu 10.00-14.00 
 
Gáregasnjárgga máŋggadoaimmadállu 
Máŋggadoaimmasadji 
99950 Gáregasnjárga 
tel. 040 181 0252 
14.1.2022 dmu 15.00-19.00 
15.1.2022 dmu 10.00-14.00 
 
Njuorggáma máŋggadoaimmadállu 
Máŋggadoaimmasadji 
99990 Njuorggán 
tel. 040 181 0254 
17.1.2022 dmu 15.00-19.00 
 
Lágádusaid ovdajienasteami sihke ruoktojienasteami áiggiin 
almmuhuvvo sierra. 
 
Mearrádus: 

Juohkin Ohcejoga gieldda guovddášválgalávdegoddi  

171 
Oidnosadikšunguovllu vuođđudeapmi gaskii Biesjohka-Nuvvos  
 
Eallg § 17  

Biesjohka-Nuvvos gaskii lea gárvvásman Lappi ELY-guovddáža 
Deanuleagi oidnosadikšun- ja geavahanplána. Dál go plána lea 
gárvvásman sáhttá guvlui vuođđudit luonddusuodjalanlága 32§:s 
oaivvilduvvon oidnosadikšunguovllu. Álgaga guovllu vuođđudeamis 
dahká gielda, jos geahččá das leat ávkki oidnosadikšumii ja guovllu 
ovdáneapmái. Eanaoamasteaddjit ledje jearahallama oktavuođas 
guovllu vuođđudeapmái eanaš mieđismielalačča. 
 
Oidnosadikšunguovllu vuođđudeapmi ii buvtte riekteváikkuheaddji 
ráddjemiid eatnamiid dahje čáhceviidodagaid atnui. Huksen 
dáhpáhuvvá dás ovddosge fámus orru oppalašláva ja gieldda 
huksenortnega mielde. Guollebivdu, boazodilli ja vuovdedoallu 
hárjehuvvojit ovddeš láhkai láhkaásahusa ja soahpamušaid mielde. 
Eanaoamasteaddjit ja báikkálaš searvvit sáhttet ohcat ruhtadeami 
oidnosa ordnemii ja dikšumii. Dan lassin visttiid priváhta 
oamasteaddjit sihke servošat sáhttet ohcat doarjaga huksenárbbi 
ortnegisdoallamii Lappi ELY-guovddážis, Suomen kotiseutuliittos ja 
Musealágádusas. 
 
Deanuleagi oidnosadikšun- ja geavahanplána Biesjohka-Nuvvos lea 
čoahkkimis oaidninláhkai. 
 
Evttohus: 
 
Marjut Kokko ELY-guovddážis čilge ášši lávdegoddái. 
Eallinfápmolávdegoddi hálešta oidnosadikšunguovllu vuođđudeamis. 
 
Mearrádus: 
 
Marjut Kokko ELY-guovddážis muitalii oidnosadikšunguovllu 
vuođđudeamis lávdegoddái. 
 
Eallinfápmolávdegoddi evttoha gielddaráđđehussii ja ovddos 
váldostivrii mearrideami vuollái álgaga oidnosadikšunguovllu 
vuođđudeamis Biesjohka-Nuvvos gaskii. 

 
Gr 18.05.2020 § 53 
  

Evttohus: 
 
Gielddaráđđehus ságastallá oidnosadikšunguovllu vuođđudeamis. 
Gielddaráđđehus evttoha váldostivrii álgaga oidnosadikšunguovllu 
vuođđudeamis Biesjohka-Nuvvos gaskii. 

Mearrádus: 
 
Evttohus dohkkehuvvui. 

  
 
Váld 16.06.2020 § 4  

Marjut Kokko ELY-guovddážis muitala ášši birra váldostivrra 
áirasiidda. 
 
Evttohus: 
 
Váldostivra gieđahallá álgaga oidnosadikšunguovllu vuođđudeamis 
gaskii Biesjohka-Nuvvos. 
 
Mearrádus: 
 
Marjut Kokko ELY-guovddážis muitalii ášši birra váldostivrra 
áirasiidda. 
 
Váldostivrra giddii fuomášumi badjedeanogeainnu dorvvolašvuhtii. 
ELY-guovddáš galgá váldit vuhtii geainnu dorvvolašvuođa 
projeavttas. 
 
Evttohus dohkkehuvvui ovddabealde máinnašuvvon ášši lasáhusain. 
  

 
Gr  
 Loahpalaš mearrádusa Deanuleagi riikkaviidosaš 

oidnosadikšunguovllu vuođđudeamis dahká Birasministeriija Lappi 
Ely-guovddáža evttohusas. Lappi Ely-guovddáš lea válmmaštallan 
Ohcejoga gieldda bivdagis Birasministeriijai ohcamuša 
oidnosadikšunguovllu vuođđudeamis Biesjohka - Nuvvos gaskasaš 
guvlui. 

  
 Birasministeriija lea fápmudan Lappi Ely-guovddáža ordnet 

eanaeaiggádiid ja eará oasálaččaid gullama, mii laktása Deanuleagi 
oidnosadikšunguovllu vuođđudeapmái. 

 
Evttohus: 
 
Ohcejoga gielda evttoha iežas cealkámuššan čuovvovačča: 
 
Birasministeriijai čujuhuvvon ohcamušas Biesjohka-Nuvvosa 
gaskasaš riikkaviidosaččat mávssolaš oidnosadikšunguovllu árvvut 
ja sierrasárgosat leat govviduvvon ohcamušas riekta. 

Oidnosadikšunguovllu vuođđudeami ulbmilat leat girjejuvvon 
sisdoalu dáfus riekta ohcamuššii. 
  
Válmmaštallamis leat váldon vuhtii eanaeaiggádiid oainnut ja 
mihttomearit doarvái viidát, ja gullamat ja álbmotdilálašvuođat leat 
ordnejuvvon viidát nu, ahte buot oassebealit ja áššái oasálaččat 
váldojuvvojit vuhtii. Áššái oasálaččain leamašan viiddis 
vejolašvuohta cealkit áššis dan válmmaštallama áigge. 
 
Ávžžuhusat, maid Lappi Ely-guovddáš addá oidnosadikšunguovllu 
dehálaš sárgosiid seailluheami nannema várás, leat buorit ja riekta 
ja lea buorre, ahte vuođđudanmearrádussii eai evttohuvvo 
mearramat, mat gusket oidnosa suodjaleami ja dikšuma. Gielda atná 
dehálažžan, ahte oidnosadikšunávžžuhusat leat eanaeaiggádiidda 
eaktodáhtolaččat. 
 
Eanaeaiggádiidda galgá fállat doarvái rávvema earet eará 
ruhtadeami ohcamii ja vejolaš doaibmabijuid ja bargguid 
ollašuhttimii, vai oidnosadikšunplánii biddjon ulbmilat ollašuvvet nu 
bures go vejolaš. 
 
Mearrádus: 
 
 

  
 
Juohkin Lappi ELY-guovddáš  

172 
Spiehkastanlohpeohcamuš / Länsman Auli 
 
Teknlg 30.09.2021 § 65  

Huksemii guoski sierramearrádus 
 
Ohcci  Länsman Auli 
   
Huksensadji Ohcejohka, Kirkosiida (890,401) 
  Dállu: Paddala, RN:r 9:41 
 
Huksenáigumuš Ohcci ohcá gielddastivrras dohkkehuvvon 
oppalašláva čuovvu luopmoássanvistti (RA) geavahanulbmila 
rievdadeami ássanvistin (AO).  
  
Huksengielddus dahje –ráddjen 
 
Eanageavahan- ja huksenlága 72 § 2 momeanta; huksen gádde-
viidodahkii, gos huksen ja eará geavaheami plánen ovddimustá 
gáddái doarjaleaddji luopmoássama ordnema várás lea dárbbašlaš 
guovllus vuordimis leahkki huksema geažil. Dasa lassin meara dahje 
čázádaga gáddeviidodahkii gulli gáddeavádahkii ii oaččo hukset 
vistti almmá sajádatláva haga dahje dakkár riekteváikkuheaddji 
oppalašláva haga, mas lea sierra mearriduvvon oppalašláva dahje 
dan oasi geavaheamis huksenlobi mieđiheami vuođustussan.  
 
Cealkámušat ja gullamat: 
Ohcejoga teknihkalaš lávdegoddi 28.9.2021, § 65 
 
Ránnját:    
Gullojuvvon ohcci  ja gieldda doaimmas 
 
Ášši ovdanbuktin  
Huksensadji lea čujuhusas: Tenontie 1625 
 
Guovlu gullá gielddastivrra dohkkehan Deanu 
gáddeoasseoppalašlávaid Ohcejoga oassái, mii ii leat lágafámolaš.  
 
Vuođustussan dat, amas láva ollašuhttin ja eanaoamasteaddjiid 
ovttaveardásaš gieđahallan šaddat vára vuollái.  
 
Eanageavahan- ja huksenlága 171 § mielde gielda sáhttá 
earenoamáš sivas ohcamuša vuođul mieđihit spiehkasteami dán 
lágas ásahuvvon dahje dan vuođul addojuvvon huksema dahje eará 
doaibmabiju guoski njuolggadusas, mearrádusas, gildosis dahje 
eará ráddjemis. 
 
Spiehkasteami ii liikkáge oaččo mieđihit, jos dat: 

1) dagaha hehttehusa lávvii, láva ollašuhttimii dahje eatnamiid 
geavaheami eará ordnemii; 
 
2) váttásmahttá luonddusuodjaleami ulbmiliidda beassama;  
 
3) váttásmahttá huksejuvvon birrasa suodjaleapmái guoski 
ulbmiliidda beassama; dahje 
 
4) doalvu váikkuhusaid beales mearkkašahtti huksemii dahje muđuid 
dagaha mearkkašahtti vahátlaš biras- dahje eará váikkuhusaid. 
 
Ovdalis 2 momeantta 4 čuoggás oaivvilduvvon váikkuhusaid beales 
mearkkašahtti huksemin ii adnojuvvo bieggafápmorusttega huksen 
sajádatlávas industriija- dahje hámmanguovlun čujuhuvvon jo 
huksejuvvon guvlui.  
 
Spiehkasteami ii sáhte mieđihit oainnusbargolohpái guoski 
njuolggadusain iige 137 §:s ásahuvvon huksenlobi sierra 
gáibádusain plánendárboguovllus. 
 
Mearrádusa gieđahallan  Teknihkalaš lávdegoddi 
 
Huksendárkkisteaddji mearrádusevtttohus: 
 

Ohcejoga teknihkalaš lávdegoddi evttoha gielddaráđđehussii 
mieđihit spiehkastanlobi. 
 
Dálloguovdasaš gáddehivvodaga geahčadeapmi sihke 
eanaoamasteaddjiid ovttaveardásaš gieđahallan leat áššit, mat 
váikkuhit mearrádussii.  
 
Go váldojuvvo vuhtii gažaldatvuloš dálu ja vuođđodálu gátti mearri ja 
das dáhpáhuvvan huksen, de áigumuša ollašuhttin ovdalis 
máinnašuvvon eavttuiguin ii dagat hehttehusa lávvii dahje guovlluid 
geavaheami eará ordnemii dahje váttásmahte 
luonddusuodjaleapmái iige huksejuvvon birrasa suodjaleapmái 
guoski ulbmiliidda beassama. 
 
Áigumuš ii maiddái doalvvo váikkuhusaid beales mearkkašahtti 
huksemii iige muđuige dagat mearkkašahtti vahátlaš biras- dahje 
eará váikkuhusaid.  
 
Teknihkalaš lávdegotti mearrádus:  
 
Huksendárkkisteaddji mearrádusevttohus dohkkehuvvui. 

Fámus orrun ja joatkkadoaibmabijut 
 
Mearrádus 171 §:s oaivvilduvvon spiehkastanáššis addojuvvo 
albmosii bidjama maŋŋá. 
 
EHL 174 § mielde mearrádusa galgá doaimmahit ohccái. Mearrádus 
dahje dan kopiija doaimmahuvvo dan lassin ásahusain 
mearriduvvon virgeoapmahaččaide ja daidda, geat leat dahkan 
muittuhusa áššis, sihke daidda, geat leat dan sierra bivdán. 
 
Dasa lassin gielda galgá doaimmahit sierramearrádusa diehtun 
guovllu ELY-guovddážii dalán mearrádusa addima maŋŋá.  
 
Dát sierramearrádus lea fámus guokte (2) jagi mearrádusa 
addinbeaivvis lohkamiin. Ovdal huksendoaimmaid álggaheami galgá 
ásahuvvon ortnegis ohcat huksenlobi ja oažžut duođaštusa 
sierramearrádusa lágafámolašvuođas.  
 
Sierramearrádussii merkenláhkai lágafámolašvuođaduođaštusa 
oažžu 30 beaivvi geažes mearrádusa addimis Davvi-Suoma 
hálddahusrievtti registrerenkantuvrras, gosa mearrádusa galgá dan 
várás doaimmahit. 
 
Heivehuvvon riekterávvagat  
  
Eanageavahan- ja huksenláhka 171§, 172§, 174§ 
Eanageavahan- ja huksenásahus 87 § 
 
NUPPÁSTUSOHCAN   
 
Dán mearrádussii oažžu ohcat nuppástusa váidimiin Davvi-Suoma 
hálddahusriektái. 
 
 

Gr  
 
Evttohus: 
 
Gielddaráđđehus mieđiha spiehkastanlobi teknihkalaš lávdegotti 
evttohusa mielde. 
 
Mearrádus: 
 
 

  
 
Juohkin Teknihkalaš doaibma + ohcci  

173 
Spiehkastanlohpeohcamuš/ Kakslauttanen Arctic Resort Oy 
 
Teknlg 30.09.2021 § 71  

Huksemii guoski spiehkastanmearrádus 
 
Ohcci  Kakslauttanen Arctic Resort Oy 
   
Huksenbáiki Ohcejohka, Kirkosiida (890,893) 
  Eana: Stáhta Eatnamat, 12:1 
 
Huksenáigumuš Ohcci ohcá gielddas stivrra dohkkehan 
oppalašlávvii huksenvuoigatvuođa. Huksenáigumušaid sadji lea 
Oppalašláva MU-1 merkejumiin leahkki geavahanulbmilviidodagas, 
masa ii gula huksenvuoigatvuohta. 
Huksen laktása turismaealáhusa aktivitehtabálvalusaid ollašuhttimii 
meahciráđđehusas láigohuvvon stáhtaeatnamis.  
  
Huksengielddus dahje –ráddjen 
 
MRL 43 § 
Lobi vistti huksemii ii oaččo mieđihit nu, ahte váttásmahttojuvvo 
oppalašláva ollašuhttin. Lobi galgá liikkáge mieđihit, jos lobi  
oppalašláva geažil šaddi gieldin dagahivččii ohccái mearkkašahtti 
hehttehusa iige gielda dahje, goas viidodaga galgá geahččat leat 
várrejuvvon eará almmolašservoša dárkkuhusaide, dát lono 
eatnama dahje mávsse hehttehusas govttolaš buhtadusa 
(eavttuvuloš huksenráddjen). Hehttehusa árvvoštaladettiin eai 
váldojuvvo vuhtii oamastangaskavuođain oppalašláva dohkkeheami 
maŋŋá dáhpáhuvvan nuppástusat, jos dat eai leat dahkkojuvvon 
oppalašláva ollašuhttima várte. 

Oppalašlávas sáhttá mearridit, ahte oppalašlávvaviidodagas dahje 
dan oasis ii oaččo hukset nu, ahte váttásmahttojuvvo oppalašláva 
ollašuvvan (huksenráddjen). Dalle ii heivehuvvo, mii 1 momeanttas 
ásahuvvo. Oppalašlávas sáhttá maiddái mearridit, ahte oidnosa 
nuppástuhtti doaibmabiju ii oaččo dahkat almmá 128 §:s 
dárkkuhuvvon lobi (doaibmabidjoráddjen).  
 
 
MRL 44 § 
Huksenlobi vistti huksemii sáhttá 137 §: 1 momeanttas 
mearriduvvoma easttekeahttá mieđihit, jos riekteváikkuheaddji 
oppalašlávas lea earenoamážit mearriduvvon láva dahje dan oasi 
geavaheamis huksenlobi mieđiheami vuođustussan. Mearrádus ii 
sáhte guoskat viidodaga, gos eanageavaheami stivrendárbu gáibida 
sajádatláva ráhkadeami. Eaktun lea dasa lassin, ahte oppalašlávva 
stivre doarvái huksema ja eará eanageavaheami gažaldatvuloš 
viidodagas. 

Cealkámušat ja gullamat: 

Ohcejoga teknihkalaš lávdegoddi 30.9.2021, § 71 
 
Ránnját:    
 
 
Ášši čilgen  
Huksenbáiki sadji lea čujuhusas: Sullángeaidnu 143 
 
Guovlu gullá gieldda stivrras dohkkehuvvon Deanu 
gáddeoasseoppalašlávaid Ohcejoga oassái, mii ii leat lágafámolaš.  
 
Vuođustussan dat, ahte láva ollašuvvan ja eanaoamasteaddjiid 
dássebeallásaš gieđahallan ii šatta vára vuollái.  
 
Eanageavahan- ja huksenlága 171 §: mielde gielda sáhttá 
earenoamáš sivas ohcamuša vuođul mieđihit spiehkasteami dán 
lágas mearriduvvon dahje dan vuođul addojuvvon huksemii dahje 
eará doaibmabidjui guoski njuolggadusas, mearrádusas, gildosis 
dahje eará ráddjemis. 
 
Spiehkasteami ii goittotge oaččo mieđihit, jos dat: 
 
1) dagaha hehttehusa lávvii, láva ollašuhttimii dahje guovlluid 
geavaheami eará ordnemii; 
 
2) váttásmahttá luonddusuodjaleami ulbmiliidda beassama;  
 
3) váttásmahttá huksejuvvon birrasa suodjaleapmái guoski 
ulbmiliidda beassama; dahje 
 
4) doalvu váikkuhusaid beales mearkkašahtti huksemii dahje muđuid 
dagaha mearkkašahtti vahátlaš biras- dahje eará váikkuhusaid. 
 
Ovdalis 2 momeantta 4 čuoggás dárkkuhuvvon váikkuhusaid beales 
mearkkašeaddji huksemin ii adnojuvvo bieggafápmorusttega 
ráhkadeapmi sajádatlávas industriija- dahje hámmanguovlun 
čujuhuvvon jo huksejuvvon guvlui.  
 
Spiehkasteami ii sáhte mieđihit oainnusbargolohpái guoski 
njuolggadusain iige 137 §:s ásahuvvon huksenlobi earenoamáš 
eavttuin plánendárboguovllus. 
 
Mearrádusa gieđahallan  Teknihkalaš lávdegoddi 
 
Huksendárkkisteaddji mearrádusevttohus: 

Ohcejoga teknihkalaš lávdegoddi evttoha gielddaráđđehussii 
spiehkastanlobi mieđiheami várás. 
 
Go váldojuvvo vuhtii gažaldatvuloš huksen, de áigumuša ollašuhttin 
ovdalis máinnašuvvon eavttuiguin ii dagat hehttehusa lávvii dahje 
guovlluid geavaheami eará ordnemii dahje váttásmahte 
luonddusuodjaleapmái ja huksejuvvon birrasa suodjaleapmái guoski 
ulbmiliidda beassama. 
 
Áigumuš ii maiddái doalvvo váikkuhusaid beales mearkkašeaddji 
huksemii iige muđuige dagat mearkkašeaddji vahátlaš biras- dahje 
eará váikkuhusaid.  
 
Teknihkalaš lávdegotti mearrádus: 
 
Uula Tapiola evttohii, ahte ohccojuvvon spiehkastanlohpi ii 
mieđihuvvo. Lasse Jansson guottihii Uula Tapiola evttohusa. 
 
Sammol Lukkari evttohii, ahte gáibiduvvo fitnodatdoallis čielga plána 
áigojuvvon huksemis ja bivdo vihkkedallat guovllu lávema. Mika 
Koskenniemi guottihii Sammol Lukkari evttohusa. 
 
Go teknihkalaš lávdegottis ledje dahkkon guokte earálágan 
evttohusa vuođđoevttohusa vuostá, čađahuvvui čoahkkimis 
jienasteapmi, mas Sammol Lukkari evttohus lei EI ja Uula Tapiola 
evttohus lei JAA. 
 
Uula Tapiola evttohus oaččui jienaid 4 ja Sammol Lukkari evttohus 3 
jiena.  
 
Čuovvovažžan čađahuvvui vuoitán evttohusa ja vuođđoevttohusa 
gaskkas jienasteapmi nu, ahte Uula Tapiola evttohus lei EI ja 
huksendárkkisteaddji evttohus JAA. Jienastusas addojuvvui 6 EI 
jiena ja 1 guoros. 
 
Mearrádussan bođii Uula Tapiola evttohus, ahte spiehkastanlohpi ii 
mieđihuvvo. 



Ohcejoga gielda Evttohuslistu 8/2021 27 
 
Teknihkalaš lávdegoddi § 71 30.09.2021 
Gielddaráđđehus  25.10.2021 
 

 

Fámusorrun ja joatkkadoaibmabijut 
 
Mearrádus 171 §:s dárkkuhuvvon spiehkastanáššis addojuvvo 
albmosii bidjama maŋŋá. 
 
MRL 174 § mielde mearrádusa galgá doaimmahit ohccái. Mearrádus 
dahje dan kopiija doaimmahuvvo dasa lassin ásahusain 
mearriduvvon virgeoapmahaččaide ja daidda, geat leat dahkan 
muittuhusa áššis, sihke daidda, geat leat dan sierra bivdán 
 
Dasa lassin gielda galgá doaimmahit spiehkastanmearrádusa 
diehtun guovllu ELY-guovddážii dalán mearrádusa addima maŋŋá.  
 
Dát spiehkastanmearrádus lea fámus guoktá (2) jagi mearrádusa 
addinbeaivvi rájes. Ovdal huksendoaibmabijuide álgima galgá 
ásahuvvon ortnegis ohcat huksenlobi ja oažžut duođaštusa 
spiehkastanmearrádusa lágafámolašvuođas.  
 
Spiehkastanmearrádussii merkenláhkai lágafámolašvuođa-
duođaštusa oažžu 30 beaivvi geažes mearrádusa addimis Davvi-
Suoma hálddahusrievtti registrerenkantuvrras, gosa mearrádusa 
galgá dađe várás doaimmahit. 
 
Heivehuvvon riekterávvagat  
  
Eanageavahan- ja huksenláhka 171§, 172§, 174§ 
Eanageavahan - ja huksenásahus 87 § 
 
NUPPÁSTUSOHCAN   
 
Dán mearrádussii oažžu ohcat nuppástusa váidimiin Davvi-Suoma 
hálddahusriektái. 
  

 
Gr  

Evttohus: 
 
Gielddaráđđehus mieđiha spiehkasteami guoski lobi 
huksendárkkisteaddji evttohusa mielde. 
  
Go váldojuvvo vuhtii gažaldatvuloš huksen, de projeavtta ollašuhttin 
ovddabealde máinnašuvvon eavttuiguin ii dagat hehttehusa 
lávvabargui dahje guovlluid geavaheami eará ordnemii dahje 
váttásmahte luonddusuodjalusa ja huksejuvvon birrasa suodjaleami 
guoski ulbmiliidda beassama. 
 
Projeakta ii maiddái doalvvo váikkuhusaidis beales mearkkašahtti 
huksemii iige muđuige dagat mearkkašahtti vahátlaš biras- dahje 
eará váikkuhusaid. Huksehus lea merkejuvvon maid 

Meahcceráđđehusa ja ohcci gaskasaš eanaláigosoahpamuššii. 
Vaikko soahpamuša eavttut eai daninassii čana lávvabarggu, de ii 
huksen dán muttus dagat guovllu boahttevaš vejolaš lávvabargui 
hehttehusa. 
 
Spiehkastanlobi vuloš projeavtta huksema maŋŋá boahtá guovllu 
lávven guorahallama vuollái. 
 
Mearrádus: 
 

 
Juohkin Teknihkalaš doaibma + ohcci  

174 
Spiehkastanlohpeohcamuš / Perustettava yhtiö co Mika Koskenniemi 
 
Teknlg 30.09.2021 § 72  

Huksemii guoski spiehkastanmearrádus 
 
Ohcci  Perustettava yhtiö co Mika Koskenniemi 
   
Huksenbáiki Ohcejohka, Kirkosiida (890,401) 
  Eanasadji: Ahkunpelto, 3:26 
 
Huksenprojeakta Ohcci ohcá gieldda váldostivrra dohkkehan 
oppalašlávvii nuppástusa huksenvuoigatvuhtii ja viessosaji 
lávvamearrádussii. Huksenprojeakta lea oppalašláva 
geavahanulbmilviidodagas, mas lea AO merken ja mii sisttisdoallá  
ássandálu huksenvuoigatvuođa 300 k- m2. 
Huksen laktása turismma bálvaleaddji industriála huksema 
ollašuhttimii priváhta eanaeaiggádis láigohuvvon eatnamis. 
Lávvamearrádus evttohuvvo rievdaduvvot láigoviidodahkii merkemii 
T (Industriija ja vuorkáhuksehusaid koartilguovlu).  
Huksenvuoigatvuođa ohcci ohcá 1000 geardenjealjehasmehtera.  
  
Huksengielddus dahje -ráddjen 
 
MRL 43 § 
Lobi vistti huksemii ii oaččo mieđihit nu, ahte váttásmahttojuvvo 
oppalašláva ollašuhttin. Lobi galgá liikkáge mieđihit, jos lobi  
oppalašláva geažil šaddi gieldin dagahivččii ohccái mearkkašahtti 
hehttehusa iige gielda dahje, goas viidodaga galgá geahččat leat 
várrejuvvon eará almmolašservoša dárkkuhusaide, dát lono 
eatnama dahje mávsse hehttehusas govttolaš buhtadusa 
(eavttuvuloš huksenráddjen). Hehttehusa árvvoštaladettiin eai 
váldojuvvo vuhtii oamastangaskavuođain oppalašláva dohkkeheami 
maŋŋá dáhpáhuvvan nuppástusat, jos dat eai leat dahkkojuvvon 
oppalašláva ollašuhttima várte. 
Oppalašlávas sáhttá mearridit, ahte oppalašlávvaviidodagas dahje 
dan oasis ii oaččo hukset nu, ahte váttásmahttojuvvo oppalašláva 
ollašuvvan (huksenráddjen). Dalle ii heivehuvvo, mii 1 momeanttas 
ásahuvvo. Oppalašlávas sáhttá maiddái mearridit, ahte oidnosa 
nuppástuhtti doaibmabiju ii oaččo dahkat almmá 128 §:s 
dárkkuhuvvon lobi (doaibmabidjoráddjen).  
 
 
MRL 44 § 
Huksenlobi vistti huksemii sáhttá 137 § 1 momeanttas mearriduvvon 
njuolggadusa easttekeahttá mieđihit, jos riekteváikkuheaddji 
oppalašlávas lea earenoamážit mearriduvvon láva dahje dan oasi 
geavaheamis huksenlobi mieđiheami vuođustussan. Mearrádus ii 
sáhte guoskat viidodaga, gos eanageavaheami stivrendárbu gáibida 

sajádatláva ráhkadeami. Eaktun lea dasa lassin, ahte oppalašlávva 
stivre doarvái huksema ja eará eanageavaheami gažaldatvuloš 
viidodagas. 
 
 
Cealkámušat ja gullamat: 
Ohcejoga teknihkalaš lávdegoddi 30.9.2021, § 72 
 
Ránnját:    
Gullojuvvon ohcci doaimmas 
 
Ášši ovdanbuktin  
Huksenbáiki lea čujuhusas: Tenontie 205 
 
Guovlu gullá gielddastivrras dohkkehuvvon Deanu 
gáddeoasseoppalašlávaid Ohcejoga oassái, mii ii leat lágafámolaš.  
 
Vuođustussan dat, ahte láva ollašuvvan ja eanaoamasteaddjiid 
dássebeallásaš gieđahallan ii šatta vára vuollái.  
 
Eanageavahan- ja huksenlága 171 § mielde gielda sáhttá 
earenoamáš sivas ohcamuša vuođul mieđihit spiehkasteami dán 
lágas mearriduvvon dahje dan vuođul addojuvvon huksemii dahje 
eará doaibmabidjui guoski njuolggadusas, mearrádusas, gildosis 
dahje eará ráddjemis. 
 
Spiehkasteami ii goittotge oaččo mieđihit, jos dat: 
 
1) dagaha hehttehusa lávvii, láva ollašuhttimii dahje guovlluid 
geavaheami eará ordnemii; 
 
2) váttásmahttá luonddusuodjaleami ulbmiliidda beassama;  
 
3) váttásmahttá huksejuvvon birrasa suodjaleapmái guoski 
ulbmiliidda beassama; dahje 
 
4) doalvu váikkuhusaid beales mearkkašahtti huksemii dahje muđui 
dagaha mearkkašahtti vahátlaš biras- dahje eará váikkuhusaid. 
 
Ovdalis 2 momeantta 4 čuoggás dárkkuhuvvon váikkuhusaid beales 
mearkkašahtti huksemin ii adnojuvvo bieggafápmorusttega 
ráhkadeapmi sajádatlávas industriija- dahje hámmanguovlun 
čujuhuvvon jo huksejuvvon guvlui.  
 
Spiehkasteami ii sáhte mieđihit oainnusbargolohpái guoski 
njuolggadusain iige 137 §:s ásahuvvon huksenlobi earenoamáš 
eavttuin plánendárboguovllus. 
 
Mearrádusa gieđahallan  Teknihkalaš lávdegoddi 

Huksendárkkisteaddji mearrádusevttohus: 
 
Ohcejoga teknihkalaš lávdegoddi evttoha gielddaráđđehussii 
spiehkastanlobi mieđiheami várás. 
 
Go váldojuvvo vuhtii gažaldatvuloš huksen, de áigumuša ollašuhttin 
ovdalis máinnašuvvon eavttuiguin ii dagat hehttehusa lávvii dahje 
guovlluid geavaheami eará ordnemii dahje váttásmahte 
luonddusuodjaleapmái ja huksejuvvon birrasa suodjaleapmái guoski 
ulbmiliidda beassama. 
 
Áigumuš ii maiddái doalvvo váikkuhusaid beales mearkkašahtti 
huksemii iige muđuige dagat mearkkašahtti vahátlaš biras- dahje 
eará váikkuhusaid.  
 
Teknihkalaš lávdegotti mearrádus:  
 
Huksendárkkisteaddji mearrádusevttohus dohkkehuvvui.  
 
Mika Koskenniemi almmuhii iežas leat easttalaš dán paragráfa  
gieđahallamii ja vulggii eret čoahkkimis paragráfa gieđahallama 
áigái. 

Fámusorrun ja joatkkadoaibmabijut 
 
Mearrádus 171 §:s dárkkuhuvvon spiehkastanáššis addojuvvo 
albmosii bidjama maŋŋá. 
 
MRL 174 § mielde mearrádusa galgá doaimmahit ohccái. Mearrádus 
dahje dan kopiija doaimmahuvvo dasa lassin ásahusain 
mearriduvvon virgeoapmahaččaide ja daidda, geat leat dahkan 
muittuhusa áššis, sihke daidda, geat leat dan sierra bivdán. 
 
Dasa lassin gielda galgá doaimmahit spiehkastanmearrádusa 
diehtun guovllu ELY-guovddážii dalán mearrádusa addima maŋŋá.  
 
Dát spiehkastanmearrádus lea fámus guokte (2) jagi mearrádusa 
addinbeaivvi rájes. Ovdal huksendoaibmabijuide álgima galgá 
ásahuvvon ortnegis ohcat huksenlobi ja oažžut duođaštusa 
spiehkastanmearrádusa lágafámolašvuođas.  
 
Spiehkastanmearrádussii merkenláhkai lágafámolašvuođa-
duođaštusa oažžu 30 beaivvi geažes mearrádusa addimis Davvi-
Suoma hálddahusrievtti registrerenkantuvrras, gosa mearrádusa 
galgá dađe várás doaimmahit. 
 
Heivehuvvon riekterávvagat  
  
Eanageavahan- ja huksenláhka 171§, 172§, 174§ 
Eanageavahan - ja huksenásahus 87 § 
 
NUPPÁSTUSOHCAN   
 
Dán mearrádussii oažžu ohcat nuppástusa váidimiin Davvi-Suoma 
hálddahusriektái. 
 

  
Gr  

Evttohus: 
 
Gielddaráđđehus mieđiha spiehkastanlobi teknihkalaš lávdegotti 
evttohusa mielde. 
 
Mearrádus: 
 
 

  
 
Juohkin Teknihkalaš doaibma + ohcci  

175 
Ruhtadili birra oanehaččat 
 
Gr  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 

176 
Doaibmaorgánaid mearrádusat 
 
Gr  

Lávdegottiid beavdegirjjiid berre doaimmahit gielddahovdii njealje 
beaivve siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa sihke vuollásaš 
stivrra ja virgeolbmo mearrádusaide. Váldinmearrádusa sáhttá 
dahkat gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgeolmmoš. 
Váldinvuoigatvuođa galgá geavahit maŋimuštá njulgengáibádusáiggi 
siste. Geavadis gielddahoavda manná lávdegottiid mearrádusaid 
čađa. Go gielddaráđđehus váldá beali váldinvuoigatvuođa 
geavaheapmái, merkejuvvojit dasa doaimmahuvvon beavdegirjjit 
diehtun ja seammás mearriduvvo, ahte váldinvuoigatvuohta ii 
geavahuvvo beavdegirjjiid sisdollui gullevaš áššiin. Beavdegirjjiid 
kopiijat eai laktojuvvo gielddaráđđehusa beavdegirjái, muhto dat 
galget leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnimis 
čoahkkinbáikkis:  
Čuvgehuslávdegoddi 29.9.2021, Teknihkalaš lávdegoddi 30.9.2021, 
Vuođđodorvolávdegoddi 5.10.2021 ja Eallinfápmolávdegoddi 
21.10.2021. 
 
Evttohus: 
 
Gielddaráđđehus merke diehtun doaibmaorgánaid dahkan 
mearrádusaid ja gávnnaha, ahte GieldaL 51 §:a mieldásaš 
váldinvuoigatvuohta ii leat geavahuvvon. 
 
Mearrádus: 

177 
Áššit diehtun 
 
Gr  

Evttohus: 
 
Gielddaráđđehus merke, ahte lea ožžon diehtun čuovvovaš 
áššebáhpáriid: 

 
Anára gielda - Beavdegirjji válddus Sosiála- ja dearvvasvuođalávdegoddi 

5.10.2021 § 53, Lahtuid nammadeapmi sosiála- ja 
dearvvasvuođalávdegotti vuollásaš birasjuhkosii doaibmabadjái 
1.8.2021-31.5.2025 

 
Kela - Kela ođđa áiggivárrenvuogádat váldojuvvo atnui 
 - Bearašfriijaođastus ovdána riikkabeivviid gieđahallamii 
 - Kela buhtadan táksemátkkiid ođđa bálvalusbuvttadeaddjit leat 

válljejuvvon 
 
Kuntaliitto - Láhka fievro- ja johtolatbálvalusháhkamiid biras- ja 

energiabeaktilvuođagáibádusain ("láhka buhtes fievrruin") 
 - Válgagelbbolašvuohta guovlováldostivrii 
 
Kuntatyönantajat - Ávžžuhus bargoveahkačilgehusa gárvvisteapmái 
 
Lappi lihttu - Lappii badjel 200 miljovnna euro EU-ruhtadeapmi 
 - Stivrra 27.9.2021 beavdegirji 
 
Davvi-Lappi guovlooktasašbarggu gieldaovttastupmi 
 - Ovttastupmečoahkkima 7.9.2021 beavdegirji 
 
Soađegili gielda - Birassuodjalusa ovttasdoaibmanguovllu birasjuhkosa lahtuid 

nammadeapmi doaibmabadjái 2021-2025 
 
Mearrádus: 
 
 

  
 
 


